Шәһәр күләмендә  җәмгыять белеме фәненнән татар телендә үткәрелә торган олимпиаданың  муниципаль этабы биремнәре

2019-2020 нчы уку елы

9 нчы сыйныф

Эш вакыты –2 сәгать 30 минут

                                             Гомуми балл –130
1. Сорауга җавап бирегез. Әгәр сезнең җавабыгыз түбәндәге гыйбарә белән туры килсә “әйе”, туры килмәгәндә “юк” дип билгеләгез. Җавабыгызны таблицага языгыз (Дөрес җавап өчен 1 балл. Барлыгы 6 балл).

1.1. Адәм баласы дөньяга килгәндә, башка тереклек ияләре белән чагыштырганда, тормышка иң яраклашкан була. 

1.2. Кеше шәхес булып җитлеккәндә тормыш дәвамында өч төп фазаны уза. 
1.3. Гражданлыкның иң югары чагылышы – ватанпәрвәрлек – Ватанны изге һәм саф хис белән ярату, аңа тугрылык.

1.4. Хосусый милеккә юридик затлар да, физик затлар да ия булырга мөмкин.  

1.5. Эшмәкәрлек эшчәнлеге 21 яшькә җиткән гражданнар тарафыннан мөмкин булган куркынычларны үз өстенә алып һәм мөлкәти җаваплылык белән башкарыла ала. 

1.6. Әгәр дәүләт эчке базарда үз сәнәгатен яисә авыл хуҗалыгын чит ил конкурентларыннан сакларга омтылса, ул протекционизм сәясәтен гамәлгә ашыра.
Җавап:

	1.1.
	1.2.
	1.3.
	1.4.
	1.5.
	1.6.

	
	
	
	
	
	


2. Берничә дөрес җавапны сайлагыз. Җавабыгызны таблицага языгыз (Дөрес җавап өчен 1 балл. Барлыгы 7 балл).

2.1. Түбәндәге исемлектән конституцион монархия урнашкан дәүләтләрне билгеләгез:

А) Швеция

Б) Россия

В) Дания

Г) АКШ

Д) Франция

Е) Испания

2.2. Түбәндәге исемлектән ирекле уңайлыкларга караган ихтыяҗларны билгеләгез:

А) Кием тегү

Б) Фатирда ремонт ясау

В) Чишмә суы

Г) Җил энергиясе

Д) Урамнарны яктырту

Е) Урман һавасы

2.3. Россия Президенты булырга теләгән кандидатка нинди таләпләр каралырга тиеш?

А) 3 ел дәвамында югары җитәкче урынын алып тору

Б) Россиядә кимендә 10 ел даими яшәү

В) 35 яшь яки олырак булган РФ гражданы

Г) Профильле югары белемгә ия булу
Д) Рус милләте кешесе булуы

Е) Россиядә кимендә 15 ел даими яшәү.
	2.1.
	2.2.
	2.3.

	
	
	


3. Түбәндә китерелгән текстагы хаталарны төзәтегез. Һәрбер төзәткән хата өчен 3 балл. Барлыгы 15 балл.
Федераль закон кешене, аның хокукларын һәм ирекләрен иң югары кыйммәт дип тану принцибын беркетә.  

Безнең һәрберебез ил гражданины булып тора яки, билгеләнгән кагыйдәләргә таянып, гражданинга әверелә ала. Үзебезнең дәүләт территориясендә туу һәм әти-әниләрнең ил гражданнары булу безгә Россия гражданы булырга мөмкинлек бирә. Моннан тыш гражданлыкка кабул итәргә дә мөмкиннәр. Моның өчен кеше махсус гаризада гражданлыкка кабул итүне сорап мөрәҗәгать итә һәм карарны субъект җитәкчеләре чыгара.

14 яшькә җиткән һәр кеше дә мондый хокукка ия. Әмма монда бик мөһим шарт бар – кеше РФда 10 ел дәвамында даими яшәгән булырга тиеш. 

30 нчы елларда кертелгән паспорт кешенең Россия гражданины булуын раслаучы документ була. Россия гражданины булган кеше теркәлгән барлык хокукларга һәм бурычларга ия була. Безнең хокукларның һәм ирекләрнең төп гаранты булып РФ Хөкүмәте тора.
Җавап:
1.

2.

3.

4.

5.

4. Төрле икътисади системаларның төрләре һәм аларның сыйфатламалары арасындагы тәңгәллекне табыгыз: икенче баганада бирелгән һәр позициягә беренче баганада тәңгәл килүче позицияне сайлап алыгыз. Җавабыгызны таблицага языгыз. Һәрбер тәңгәллек өчен 1 балл. Барлыгы 12 балл.

	Сыйфатлары
	Икътисади системаларның төрләре

	А) Натураль хуҗалык өстенлек итүе
	1) Традицон

	Ә) Җитештерүчеләрнең икътисади мөстәкыйльлеге
	2) Командалы

	Б) Байлыкларны бүлгәндә дәүләт контроле
	3) Базар

	В) Дәүләт милекчелегенең өстенлек итүе
	

	Г) Хуҗалык нигезе буларак “гади хезмәт”
	

	Д) Барлык милек формаларының тигез хокуклыгы
	

	Е) Җитештерүчеләр өчен дәүләт планнары кабул ителү
	

	Ж) Башлыча үзеңә куллану өчен продукция җитештерү
	

	З) Дәүләт тарафыннан тотрыклы бәяләр урнаштыру
	

	И) Ябык хуҗалык
	

	К) Хуҗалык ресурсларын үзәкләштерелгән бүлү
	

	Л) Җитештерү ресурсларын йолаларга нигезләнеп файдалану
	


Җавап:

	1.
	2.
	3.

	
	
	


5. Әлеге рәтләр нинди принцип буенча төзелгән? Алар өчен уртак булган төшенчәне билгеләгез. Дөрес җавап өчен 3 балл. Барлыгы 9 балл.
5.1. Хезмәт хакы, рента, алимент, гонорар
Җавап:

5.2. Кисәтү, дисквалификация, физик затка бирелгән махсус хокуктан мәхрүм итү
Җавап:

5.3. Сәяси монизм, массакүләм чараларына дәүләт тарафыннан монополия, территориаль экспансия, бер генә партия булу, харизматик лидер
Җавап:
6. Сәяси мәсьәләне чишегез. Барлыгы 12 балл.

6.1. Президент В.В. Путин 2018 елның декабрендә Федераль Җыелышка юнәлдерелгән юлламасында, илдә мәктәп балаларының саны арту сәбәпле, мәктәпләрдә өстәмә урыннар булдыру кирәклеген билгеләп үтте. Ул Хөкүмәткә шул юнәлештә эш-гамәлләр планын әзерләү турындагы боерык белән мөрәҗәгать итте. Президент шундый боерык белән Дәүләт Думасына мөрәҗәгать итә алыр идеме? Үз җавабыгызны аңлатыгыз (3 балл). 

Дәүләт Думасына билгеләмә бирегез (2 балл). Әлеге дәүләт органына барлыгы күпме депутат сайлана (2 балл) һәм анда ничә яшьтән сайланырга мөмкин? (2 балл)

Җавап:

6.2. Ике 10 нчы сыйныф укучысы арасында бәхәс кызып киткән. Дамир сүзләре буенча, Россия Президенты Хөкүмәт рәисен отставкага җибәрсә, аның белән берлектә барлык РФ Хөкүмәте отставкага китәчәк. Нияз фикеренчә, Хөкүмәт рәисенең отставкага китүе, РФ Хөкүмәтен автоматик рәвештә отставкага җибәрү өчен сәбәп була алмый, чөнки Хөкүмәткә бик күп министрлыклар керә һәм алар мөстәкыйль рәвештә үз өлкәләре өчен җавап бирәләр, ә Хөкүмәт рәисе бары тик аның белән җитәкчелек итә. Сезнеңчә, әлеге ситуациядә кем хаклы. Үз җавабыгызны аңлатыгыз (3 балл).

7. Икътисади мәсьәләне чишегез. Барлыгы 9 балл.

Яшь инвестор Нияз үзенең беренче акчаларын банкка салып эшләргә уйлый. Аның барлыгы 500 доллар акчасы бар. Үз акчаларын арттыру өчен аның өч варианты бар. Беренчесе –  елга 6% тәшкил иткән доллар счетын ачу. Икенчесе – елга 13% булган евро счетын ачу. Өченчесе – елга 16%  булган рубль счетын ачу. Түбәндәге таблицада доллар (1 доллар) курсы  бирелгән һәм ул ел ахырына кадәр үзгәрмәячәк:
	
	Сатып алу

(Нияз валютаны сата)
	Сату

(Нияз валютаны сатып ала)

	Евро
	1,9
	2

	Рубль
	0,045
	0,05


Нияз әлеге вариантлар арасыннан үзенә ел ахырында иң зур файда китерерлек счет сайларга тиеш. Үз файдасын ул долларда алырга (күрергә) тели. Барлык өч вариантны да санагыз һәм иң керемлесен күрсәтегез. Һәрбер дөрес саналган вариант өчен 3 балл.

Җавап:

8. Логик мәсъәләне чишегез. Барлыгы 11 балл.

2014 елның декабрендә берничә ел күрешмәгән ике дус очрашты.

- Хәлләр ничек?

- Әйбәт. Күптән инде пенсиягә чыктым.

- Ә сиңа ничә яшь соң?

- Россия Федерациясендә субъектлар саны хәтле. 

- Тукта әле! Минем склероз булса да, син миңа ике ел элек шундый ук җавап биргән иден.

Бу очракта кем ялган сөйли (2 балл). Сөйләүченең яшен санап чыгарыгыз. Үз җавабыгызны аңлатыгыз (3 балл). Бүгенге Россия составындагы субъектларның төрләрен атагыз (һәр атаган төр өчен 1 балл, барлыгы 6 балл). 

Җавап:

9. Түбәндәге төшенчәләрне классификацион схемага берләштерегез. Дөрес позиция өчен 1 балл. Барлыгы 7 балл. 

Эшсезләр, илнең халкы (гражданнары), хезмәткә яраклы гражданнар, икътисади яктан актив гражданнар, хезмәткә яраксыз гражданнар, эш белән мәшгуль (занятые), икътисади яктан активсыз гражданнар. 
Җавап:


10. Кече предприятие турында укыгыз һәм сорауларга җавап бирегез. Барлыгы 12 балл. 
2000 елдан 2007 елга кадәр Россиядәге кече предприятиеләр саны 879 меңнән 1,14 млн. га кадәр арта, ә 2009 елда илдә инде 1,37 млн кече предприятие эшчәнлек алып бара. Шул ук вакытта 1 мең россиялегә 9 кече предприятие туры килә, бу исә Германия белән чагыштырганда 7,5, ә АКШ белән чагыштырганда 13 тапкырга кимрәк. Ел саен Франциядә 240 мең, Польшада 80 мең, Россиядә 25 мең яңа кече предприятие теркәлә. 2006 елда безнең илдә 2 млн 800 мең хосусый предприятие теркәлде, ягъни халыкның нибары 2% ын тәшкил итте, бу исә базар икътисады үсеш алган ил өчен аз.
Дөнья финанс-икътисад кризисы күп кенә илләрдә халыкның эш активлыгы кимүгә китерде. Россиядә 2010 елда кече предприятияләр саны 5,7% ка кимеде. Кызганычка каршы, бүгенге көндә дә кече предприятияләрнең үсеш тенденциясе куандырмый.

1. Кече предприятие һәм шәхси-хосусый предприятие терминнарына аңлатма бирегез (4 балл).
2. Кече предприятиеләрнең өстенлекләрен атагыз (4 балл).

3. Россиядә кече предприятияләрнең артуына нинди факторлар тоткарлык ясый? (2 балл)
4. Бүгенге көндә кече предприятияләргә дәүләт тарафыннан нинди ярдәм күрсәтелә? (2 балл)
11. Түбәндә тәкъдим ителгән өземтәләрнең берсен сайлап алыгыз һәм күтәрелгән мәсьәлә буенча үз фикерегезне (карашыгызны, мөнәсәбәтегезне) бәян итегез. Үз карашыгызны  нигезләү өчен дәлилләр китерегез. 

Биремне үтәгәндә җәмгыять белеме курсыннан алган белемнәрегезне, туры килгән төшенчәләрне, шулай ук иҗтимагый тормыш фактларыннан һәм үз тормыш тәҗрибәгездән  файдаланыгыз. Барлыгы 30 балл.
Темалар:

1) «Акча (байлык) яисә үз хуҗасы өстеннән өстенлек итә, яисә аңа хезмәт итә» (Гораций).
2) «Дәүләтне акча җитмәүчелеге түгел, ә кешеләр һәм сәләтләр җитмәүчелеге көчсезләндерә» (Вольтер).

3) «Мәдәният ул кеше һәм кешелекнең әйләнеп кайтмый торган юлы» (Н. Бердяев).

4) «Күршең эш югалтса — бу икътисадның төшеп китүе, инде сез үзегез югалтсагыз — бу кризис» (Э. Уилсон).

5) «Вакыт барлык сәяси схемаларны да гадиләштерә» (З. Грень).
6) «Урлау мөмкинлеге булу - каракны тудыра» (Ф. Бэкон).
7) «Эчкечелек һәм җинаять – болар иҗтимагый тормышның бер-берсе белән тыгыз бәйләнгән ике күренеше» (И. Мержевский).
